
Prentsa-oharra
“Bonba eta Svastika” hitzaldiak Passion for Knowledge – Quantum 13 jaialdirako motorrak berotuko ditu
· Ostiral honetako hitzaldia Kutxaren Gizarte Ekintzak, DIPCrekin eta Euskampus UPV/EHUko Nazioarteko Bikaintasun Kanpusarekin batera, antolatu du
· Amand Lucas Belgikako Namur Unibertsitateko Fisikako katedradunak zientzia eta gizateriarentzat garrantzitsuak izan diren historiako zenbait gertakari xehatuko ditu jendaurrean
· Urrian izango den Passion for Knowledge – Quantum 13 zientzia-jaialdirako izen ematea zabalik dago
Donostian, 2013ko irailaren 12an
Passion for Knowledge - Quantum 13 zientzia-jaialdi handia hasi aurretik, “motorrak berotzeko”, Kutxaren Gizarte Ekintzak, DIPCrekin eta Euskampus UPV/EHUko Nazioarteko Bikaintasun Kanpusarekin batera, hitzaldi bat antolatu du: Amand Lucas, Passion for Knowledge - Quantum 13 jaialdiko gonbidatuetako batek, zientzia eta gizateriarentzat garrantzitsuak izan diren historiako zenbait gertakari xehatuko ditu jendaurrean. 
Fisikari belgikarrak honako gai hauek landuko ditu, besteak beste: Zer gertatuko zen naziek bonba atomikoaren lasterketan arrakasta izan balute? Eta Bohr fisikariak amerikarren bonba atomikoaren ikerketei boikot egin izan balie? Eta bonba atomikoa inoiz erabili izan ez balitz?... 

Greziar tragedia bat balitz bezala, “Bonba eta Svastika” hitzaldiak gizateriaren patu saihestezina aurkezten du eta agerian uzten du nola banakoen erabakiek jainkoen botere suntsitzaileena piztu dezaketen. Alegia, zientzia, historia, literatura, antzerkia; hau da, kultura eta ezagutza adin guztietarako.
Hitzaldia ingelesez izango da, eta bertaratutakoek aldibereko itzulpenaren zerbitzua izango dute eskuragarri. Hitzaldia irailaren 13an, ostiralean, izango da Donostiako Kutxako Andia Aretoan. Sarrera doakoa izango da, aretoa bete arte; ez da aldez aurretik izenik eman behar. 
Amand Lucasen beste hitzaldi bat entzuteko parada ere izango da urriko lehenengo astean egingo den Passion for Knowledge - Quantum 13 jaialdian. Zientzia-jaialdi horretako hitzaldietarako izena emateko epea zabalik dago www.quantum13.eu webgunean. Gainera, webgune horretan, Passion for Knowledge - Quantum 13 jaialdiko ekintza guztien informazio eguneratua ageri da. 
Jaialdiaren ostean, urriaren 9an, asteazkenarekin, “Bonba eta Svastika” hitzaldiaren beste saio bat emango du Amand Lucasek Iruñeko Planetarioan. 

Data: irailaren 13a, ostirala 




Ordua: 19:30







Tokia: Andia Aretoa, Kutxa, Donostia

Data: urriaren 9a, asteazkena
Ordua: 19:30

Tokia: Planetarioa, Iruña

